
LEĠISLAZZJONI SUSSIDJARJA 549.74

REGOLAMENTI DWAR IL-KONSERVAZZJONI TAL-
GĦASAFAR SELVAĠĠI (QAFAS BIEX TIĠI 

PERMESSA DEROGA LI TIFTAĦ L-ISTAĠUN FIL-
ĦARIFA GĦALL-INSIB TAL-MALVIZZ 

U L-PLUVIERA)

25 ta’ Settembru, 2012

L-AVIŻ LEGALI 303 tal-2012, kif emendat bl-Avviżi Legali 279 tal-
2013, 254 u 289 tal-2014, 320 tal-2016, 333 tal-2018, 269 tal-2019 u 258
tal-2022.

Titolu u skop.1. (1) It-titolu ta’ dawn ir-regolamenti hu r-Regolamenti dwar
il-Konservazzjoni tal-Għasafar Selvaġġi (Qafas biex tiġi permessa
Deroga li Tiftaħ l-Istaġun fil-Ħarifa għall-Insib tal-Malvizz u l-
Pluviera).

L.S. 549.42

(2) L-għan ta’ dawn ir-regolamenti hu sabiex jiġi stabbilit
qafas biex tiġi permessa deroga li tiftaħ l-istaġun għall-insib tal-
Malvizz u l-Pluviera skont ir-regolament 9(1)(f) tar-Regolamenti
dwar il-Konservazzjoni tal-Għasafar Selvaġġi, hawnhekk iżjed ’il
quddiem imsejħin "ir-Regolamenti dwar l-Għasafar Selvaġġi".

Tifsir.
Emendat:
A.L. 279 tal-2013;
A.L. 254 tal-2014;
A.L. 333 tal-2018;
A.L. 258 tal-2022.

2. (1) Kliem u frażijiet użati f’dawn ir-regolamenti, kemm-il
darba r-rabta tal-kl iem ma tkunx teħt ieġ xort’oħra,  għandu
jkollhom l-istess tifsir bħal dak mogħti fir-Regolamenti dwar il-
Konservazzjoni tal-Għasafar Selvaġġi.

(2) Mingħajr preġudizzju għad-disposizzjonijiet tas-
subregolament (1), f ’dawn ir-regolamenti, kemm-il darba ir-rabta
tal-kliem ma tkunx teħtieġ xort’oħra:

"insib" għandha l-istess tifsira tal-kliem "tieħu" u "teħid" skont
kif stabbilit fir-Regolamenti dwar l-Għasafar Selvaġġi;

"liċenza għall-insib fil-Ħarifa” tfisser liċenza maħruġa skont ir-
regolament 5 u għandha, għall-finijiet tar-Regolamenti dwar l-
Għasafar Selvaġġi, l-istess tifsira tal-kelma "liċenza";

"għasfur tat-taħrik jew għajat" jew "għasafar tat-taħrik jew
għajat" tfisser kull għasfur tal-ispeċi relevanti li jintuża mill-
persuna li għandha l-liċenza għall-għajat, inklużi dawk għat-taħrik;

"persuna bil-liċenza" tfisser persuna naturali li għandha 18-il
sena jew aktar u li għandha liċenza għall-insib fil-Ħarifa valida
maħruġa skont dawn ir-regolamenti;

"sit minn fejn isir l-insib" jew "sit" tfisser dik iż-żona mmarkata
b ’ m o d  ċ a r  f u q  m a p p a  a p p r o v a t a  m i t - Ta q s i m a  t a r -
Regolamentazzjoni għall-Għasafar Selvaġġi skont ir-regolament
5(4) u reġistrata mal-Kummissajru tal-Pulizija u li m’għandhiex
aktar minn stazzjon wieħed (1) minn fejn isir l-insib għal kull liċenza;

"speċi rilevanti" tfisser għasafar li jappartjenu għall-ispeċi

Malvizz u Pluviera;

"staġun tal-insib fil-Ħarifa" tfisser il-perjodu li fih huwa permess
l-insib għall-għasafar tal-ispeċi rilevanti matul staġun tal-Ħarifa li
jista’ jiġi stabbilit skont id-disposizzjonijiet tar-regolament 4;

"stazzjon minn fejn isir l-insib" tfisser il-periferija ġewwa s-sit
tal-insib li tikkonsisti f’mhux aktar minn żewġ imnasab minn dura
waħda, b’kull xibka ta’ daqs ta’ mhux aktar minn 60 metri kwadri,
u l-istazzjon minn fejn isir l-insib jista’ jkun reġistrat fuq persuna
waħda jew aktar li jkollha l-liċenza, u kull mansab ikun immarkat
individwalment fuq il-mappa approvata;

L.S. 549.42.
żona protetta" għandha l-istess tifsira bħal dik mogħtija lilha fir-

Regolamenti dwar l-Għasafar Selvaġġi.

Qbid tal-ispeċi 
rilevanti.
Miżjud:
A.L. 254 tal-2014.
Emendat:
A.L. 289 tal-2014;
A.L. 333 tal-2018;
A.L. 269 tal-2019.

3. (1) Għasafar tal-ispeċi rilevanti jistgħu jinqabdu
intenzjonalment bi xbieki tradizzjonali magħrufin bħala clap-nets
bil-għan esklużiv li jinżammu għat-trobbija, u biex jintużaw bħala
għasafar għall-għajat u taħrik skont id-dispożizzjonijiet ta’ dawn ir-
regolamenti:

Iżda x-xbieki msemmija f’dan is-subregolament għandhom
jikkonsistu f’żewġ xibkiet paralleli mifruxa ċatti mal-art li jaqbdu
l-għasafar billi jinqelbu fuq xulxin mal-art, u li jiġu kkargati,
meqluba u mrodda lura biss mill-bniedem mingħajr l-użu ta’ mezzi
ta ’  saħħa  es te rna ,  inkluż i  mezzi  e le t t r iċ i ,  e le t t roniċ i ,  j ew
mekkaniċi, u l-ikbar daqs ta’ kull xibka m’għandu f ’ebda każ
jaqbeż is-60 metri kwadri.

(2) Meta l-persuna jkollha fil-pussess tagħha liċenza speċjali
għall-insib maħruġa skont dawn ir-regolamenti, dik il-persuna ma
tistax tuża xbieki li jkollhom malju ta’ inqas minn 35mm x 35mm
esklussivament għall-insib tal-Malvizz u inqas minn 45mm x
45mm esklussivament għall-insib tal-Pluviera:

Iżda meta l-persuna bil-liċenza tkun qed tonsob għall-
Malvizz biss jew għall-Malvizz u għall-Pluviera f ’daqqa minn l-
istess mansab, id-daqs tal-malju tax-xibka m’għandux ikun inqas
minn 35mm x 35mm u d-daqs ta’ kull xibka m’għandux jaqbeż 38
metri kwadri:

Iżda ukoll, malli tintlaħaq il-kwota komplessiva (nazzjonali)
għall-Pluviera jew għall-Malvizz, il-persuna liċenzjata għandha
tassigura li tuża biss xbiek tal-qies u ta’ daqs minimu tal-malji abbinati
mal-ispeċi l-oħra li għaliha jkun għadu miftuħ l-istaġun.

(3)  L-eżemplari kollha mill-ispeċi rilevanti li jinqabdu waqt l-
istaġun tal-insib għandhom jitlibbsilhom ċurkett li jintuża darba
biss kif speċifikat mit-Taqsima tar-Regolamentazzjoni għall-
Għasafar Selvaġġi u fil-liċenzja speċjali:

Iżda, f’każ li l-persuna bil-liċenzja ma tosservax kwalunkwe
struzzjoni bil-miktub li tista’ tirċievi mingħand it-Taqsima tar-
Regolamentazzjoni għall-Għasafar Selvaġġi għal dan il-għan, il-

persuna bil-liċenzja ma tkunx eliġibbli għal-liċenzja speċjali tal-insib
is-sena ta’ wara.

Dikjarazzjoni tal-
istaġun tal-insib 
fil-Ħarifa.
Emendat:
A.L. 279 tal-2013.
Enumerat mill-
ġdid u emendat:
A.L. 254 tal-2014.
Emendat:
A.L. 333 tal-2018;
A.L. 269 tal-2019.

4. Għall-finijiet tat-tieni proviso tar-regolament 10(6) tar-
Regolamenti dwar l-Għasafar Selvaġġi u għall-finijiet ta’ dawn ir-
regolamenti, il-perjodu tal-istaġun tal-insib fil-Ħarifa għall-ispeċi
rilevanti għandu jkun ta’ massimu ta’ tlieta u sebgħin (73) ġurnata
għall-Malvizz u wieħed u sebgħin (71) ġurnata għall-Pluviera li fiha l-
Ministru jista’ jiddeċiedi li għandu jkun miftuħ l-istaġun tal-insib
fil-Ħarifa bil-pubblikazzjoni ta’ avviż fil-Gazzetta:

Iżda meta jiddikjara l-istaġun tal-insib fil-Ħarifa, il-
Minis t ru  għandu j is tabbi l ixxi  l i  m’hemmx soluzzjoni  oħra
sodisfaċenti skont id-disposizzjonijiet tal-Artikolu 9(1) tad-
Direttiva 2009/147/KE tal-Parlament Ewropew u tal-Kunsill tat-30
ta’ Novembru 2009 dwar il-konservazzjoni tal-għasafar selvaġġi, u
għandu wkoll jieħu konsiderazzjoni tal-limiti stabbiliti fl-Ewwel
Skeda:

Iżda wkoll, meta jistabbilixxi l-perjodu ta’ staġun tal-insib
fil-Ħarifa, il-Ministru għandu jistabbilixxi l-kwota komplessiva
għall-istaġun għal kull waħda mill-ispeċi rilevanti, u jista’ wkoll
jiddeċiedi jekk jistabbilixxix il-kwota komplessiva individwali għal
kull ġurnata għal kull liċenza u l-kwota komplessiva individwali
għall-istaġun għal kull liċenza li għandhom ikunu permissibbli għal
dik id-deroga li tiftaħ l-istaġun tal-insib fil-Ħarifa.

Liċenza għall-insib 
fil-Ħarifa.
Emendat:
A.L.279 tal-2013.
Enumerat mill-
ġdid u emendat:
A.L. 254 tal-2014.
Emendat:
A.L. 320 tal-2016;
A.L. 333 tal-2018.

5. (1) L-insib għall-ispeċi rilevanti waqt staġun tal-insib fil-
Ħarifa huwa projbit ħlief meta jsir bil-liċenza għall-insib fil-Ħarifa
maħruġa mill-Wild Birds Regulation Unit skont id-disposizzjonijiet
ta’ dawn ir-regolamenti.

(2) Liċenzi għall-insib fil-Ħarifa li jinħarġu taħt dawn ir-
regolamenti għandhom jinħarġu mal-ħlas ta’ dritt stabbilit mit-
Taqsima tar-Regolamentazzjoni għall-Għasafar Selvaġġi.

(3) Ma tista’ tinħareġ l-ebda liċenza għall-insib fil-Ħarifa
għall- ispeċi  relevanti  f i l-konfront ta’  persuna taħt dawn ir-
regolamenti sakemm dik il-persuna m’hijiex fil-pussess ta’ liċenza
ġenerali tal-insib tal-għasafar valida, skont id-dispożizzjonijiet tar-
Regolamenti dwar l-Għasafar Selvaġġi, u tal-post tal-insib minn fejn
dik il-persuna tkun ser tonsob, bl-istazzjon minn fejn isir l-insib
immarkat u approvat mit-Taqsima tar-Regolamentazzjoni għall-
Għasafar Selvaġġi u reġistrat mal-Kummissarju tal-Pulizija.

(4) It-Taqsima tar-Regolamentazzjoni għall-Għasafar Selvaġġi
għandha  tapprova  s i t  minn  fe jn  i s i r  l - i ns ib  j ekk  dawn i l -
kondizzjonijiet huma osservati:

(a) l-istazzjon minn fejn isir l-insib ma jkunx f’żona protetta;

(b) ma tistax issir reġistrazzoni ta’ aktar minn stazzjon
wieħed (1) minn fejn isir l-insib fuq il-persuna liċenzjata
u l-istazzjon ma jistax ikollu aktar minn żewġ (2)
mnasab, iżda jekk l-istazzjon reġistrat fih mansab wieħed
(1) biss, ma jistax jiżdied mansab ieħor.

(5) Applikazzjoni għal liċenza għall-insib fil-Ħarifa għall-
ispeċi relevanti għandha tiġi sottomessa fil-perjodu stabbilit għal
dan l-għan mit-Taqsima tar-Regolamentazzjoni għall-Għasafar
Selvaġġi.

Validità ta’ liċenza 
għall-insib fil-
Ħarifa.
Enumerat mill-
ġdid u emendat:
A.L. 254 tal-2014.

6. (1) Liċenza għall-insib fil-Ħarifa hija valida biss għal dak
il-perjodu li fih huwa permess l-insib għall-ispeċi rilevanti matul
staġun tal-insib fil-Ħarifa.

(2) Mingħajr preġudizzju għad-dispożizzjonijiet tas-
subregolament (1), liċenza għall-insib fil-Ħarifa għandha:

(a) tiġi sospiża minnufih jekk il-persuna bil-liċenza tiġi
akkużata b’reat kontra r-regolament 27 tar-
Regolamenti dwar l-Għasafar Selvaġġi;

(b) tiġi revokata jekk il-persuna bil-liċenza tiġi misjuba
ħatja ta’ reat kontra r-regolament 27 tar-Regolamenti
dwar l-Għasafar Selvaġġi;

(ċ) tiskadi u titqies bħala revokata hekk kif il-Ministru
jiddikjara li ntlaħqet il-kwota komplessiva għal staġun
għall-insib fil-Ħarifa. Il-persuni kollha bil-liċenza
għandhom jiġu infurmati minnufih dwar din l-
iskadenza u revoka tal-liċenza għall-insib fil-Ħarifa
permezz tas-servizz ta’ messaġġi bil-miktub (SMS)
fuq in-numru indikat minn dik il-persuna fl-
applikazzjoni għall-liċenza għall-insib fil-Ħarifa:

Iżda meta tintlaħaq il-kwota għal xi waħda jew aktar mill-
ispeċi rilevanti, il-liċenza għall-insib fil-Ħarifa għandha tiskadi u
titqies bħala revokata fir-rigward tal-insib fuq dik l-ispeċi biss hekk
kif il-Ministru jiddikjara li ntlaħqet il-kwota komplessiva għall-
istaġun tal-insib fil-Ħarifa għal dik l-ispeċi u l-istaġun għandu
jibqa’ miftuħ fir-rigward tal-ispeċi l-oħra. Il-persuni kollha bil-
liċenza għandhom ukoll jiġu infurmati minnufih dwar din l-
iskadenza u revoka parzjali tal-liċenza permezz tas-servizz ta’
messaġġi bil-miktub (SMS) fuq in-numru indikat minn dik il-
persuna fl-applikazzjoni għall-liċenza għall-insib fil-Ħarifa:

Iżda ukoll il-persuna bil-liċenza għandha, immedjatament
kif tirċievi messaġġ bil-miktub (SMS) li jiddikjara din ir-revoka
parzjali, tneħħi mill-istazzjon minn fejn isir l-insib, it-taħrik u
għajat kollu li għandhom x’jaqsmu ma’ dik l-ispeċi u m’għandhiex
tuża taħrik u għajat ta’ dik l-ispeċi għall-bqija tal-istaġun.

X’għandu jkun fiha 
liċenza.
Emendat:
A.L. 279 tal-2013.
Enumerat mill-
ġdid u sostitwit:
A.L. 254 tal-2014.
Emendat:
A.L. 289 tal-2014;
A.L. 320 tal-2016;
A.L. 333 tal-2018;
A.L. 269 tal-2019.

7. Kull liċenza għall-insib fil-Ħarifa maħruġa skont id-
dispożizzjonijiet ta’ dawn ir-regolamenti għandha:

Staġun tal-insib 
fil-Ħarifa.

(a) tispeċifika id-dati tal-istaġun tal-insib fil-Ħarifa;

Ħinijiet li fih ma 
jistax isir insib.

(b) tispeċifika li ma jista’ jsir l-ebda insib minn sagħtejn
wara nżul ix-xemx sa sagħtejn qabel tlugħ ix-xemx tal-
ġurnata ta’ wara;

Żoni protetti.(ċ) tipprovdi li ma jista’ jiġi permess l-ebda insib f’żoni
protetti;

Insib fuq siti 
approvati.

(d) tispeċifika li l-insib tal-ispeċi rilevanti jista’ jsir biss
f’dawk is-siti li huma approvati għal dak l-għan mit-
Taqsima tar-Regolamentazzjoni għall-Għasafar
Selvaġġi;

Projbizzjoni ta’ 
użu ta’mhux 
aktar minn 
stazzjon wieħed.

(e) tispeċifika li kull persuna fil-pussess ta’ Liċenza
Speċjali tista’ tuża biss stazzjon wieħed (1) minn fejn
isir l-insib reġistrat mat-Taqsima tar-
Regolamentazzjoni għall-Għasafar Selvaġġi u li l-
istazzjon minn fejn isir l-insib m’għandux ikollu aktar
minn żewġ (2) mnasab minn dura waħda:

Iżda mhux permess li jiżdied mansab ieħor jekk hemm
approvat mansab wieħed biss:

Iżda wkoll lanqas mhux permess li dura tinqasam fi tnejn
jew aktar sabiex jintnasbu aktar minn żewġ imnasab mid-
dura oriġinali.

Projbizzjoni ta’ 
saffi inkluż 
‘pockets’.

(f) tipprovdi li saffi ta’ żewġ xbikien jew iktar fuq xulxin
jew xi modifikazzjoni oħra, inkluż ‘pockets’, huma
pprojbiti;

Mnasab.(g) tipprovdi li l-persuna bil-liċenza tuża biss mnasab bi
xbieki tradizzjonali u selettivi li jikkonsistu f’żewġ
xibkiet paralleli mifruxa ċatti mal-art li jaqbdu l-
għasafar billi jinqelbu fuq xulxin mal-art, u li jiġu
kkargati, meqluba u mrodda biss mill-bniedem
mingħajr l-użu ta’ mezzi ta’ saħħa esterna, inklużi
mezzi elettriċi, elettroniċi, jew mekkaniċi;

Xbieki jitneħħew 
jew mgħottija

(h)  tispeċifika li qabel ma titlaq minn fuq il-post tal-insib
u matul il-ħinijiet kollha li fihom ma jkunx permess l-
insib, il-persuna liċenzjata għandha tneħħi ix-xbieki,
jew tħalli l-imnasab skargati bix-xbieki kompletament
mgħottija:

Iżda l-imnasab, inkluż ix-xbieki u il-lasti, għandhom
jiżżarmaw kompletament immedjatament malli

jingħalaq l-istaġun tal-insib u mneħħija minn fuq il-
post.

Kwota nazzjonali. (i) tispeċifika l-kwota komplessiva għall-istaġun tal-insib
fil-Ħarifa bħala l-għadd totali ta’ għasafar li jista’ jsir
insib għalihom taħt l-awtorità tal-liċenzji kollha
maħruġa meħudin flimkien:

Iżda l-għadd totali ta’ kull speċi mill-ispeċi rilevanti li
fuqhom jista’ jsir l-insib matul l-istaġun tal-insib fil-
Ħarifa f’sena partikolari għandu jiġi stabbilit mill-
Ministru b’avviż fil-Gazzetta bl-użu tal-figuri li jidhru
fl-Ewwel Skeda bħala bażi u waqt illi jitqies l-istat ta’
konservazzjoni tal-ispeċi partikolari u ż-żamma tal-
popolazzjoni tal-ispeċi fuq livell sodisfaċenti;

Kwota individwali. (j) tispeċifika l-kwota komplessiva għall-istaġun tal-insib
fil-Ħarifa għal kull liċenza, u għal kull ġurnata, iżda
biss jekk tali kwoti għal kull ġurnata jkunu ġew
stabbiliti mill-Ministru skont ir-regolament 4;

Taħrik u għajat. (k) tipprovdi li n-numru totali ta’ għasafar tat-taħrik u
għajat fl-istazzjon minn fejn isir l-insib m’għandux
jaqbeż l-għaxar (10) għasafar mill-ispeċi rilevanti
(b’kull tip ta’ kombinazzjoni mill-ispeċi rilevanti sa’
massimu ta’ għaxra), irrispettivament min-numru ta’
persuni li għandhom il-liċenza reġistrati fuq l-istess
stazzjon;

Ċurkett magħluq. (l) tipprovdi li bla ħsara għall-paragrafu (k), għasfur mill-
ispeċi rilevanti jista’ jintuża biss bħala għajat jew
taħrik jekk ikollu ċurkett li jintuża darba approvat mit-
Taqsima tar-Regolamentazzjoni għall-Għasafar
Selvaġġi għal dak l-għan;

Obbligu ta’ 
rappurtar.

(m) teħtieġ lill-persuna li jkollha liċenza sabiex, hekk kif
għasfur mill-ispeċi rilevanti jinqabad, tirrapporta dik
il-qabda fuq numru indikat mit-Taqsima tar-
Regolamentazzjoni għall-għasafar Selvaġġi għal dak il-
għan u tipprovdi ukoll li jekk, waqt li jkun jagħmel
verifiki fuq il-post, uffiċjal tal-pulizija isib xi għasfur
mingħajr ċurkett li jintuża darba u dak l-għasfur ma
jkunx ġie iddikkjarat mill-persuna liċenzjata dikinhar
stess qabel il-verifika, il-persuna liċenzjata tkun suġġetta
għall-multi stabbiliti fi Skeda VIII tar-Regolament dwar
il-Konservazzjoni tal-Għasafar Selvaġġi;

Tisfir irrekordjat 
minn qabel ta’ 
għasafar.

(n) tipprovdi li l-pussess u/jew l-użu tat-tisfir irrekordjat
minn qabel tal-għasafar huwa ipprojbit anki jekk tali
apparat jitħalla waħdu, u tirrikjedi ukoll li jekk, waqt
spezzjoni minn uffiċjali tal-infurzar, tali apparat jiġi
misjub waqt ħinijiet li fihom mhux permess l-insib, l-
istazzjon tal-insib jitneħħa immedjatament minn fuq ir-
reġistru u ma jkunx jista’ jintuża minn ebda persuna
liċenzjata għall-kumplament tal-istaġun;

Speċi protetti.(o) tipprovdi li l-insib tal-għasafar, ħlief għasafar mill-ispeċi
rilevanti, huwa strettament ipprojbit;

Pluvieri u Mlievez 
b’ċurkett 
xjentifiku. 

(p) tirrikjedi li jekk il-persuna li jkollha liċenza taqbad
għasfur li jkun imlibbes ċurkett xjentifiku għandha
tirilaxxa immedjatament l-għasfur lura fis-selvaġġ minn
fuq l-istess stazzjon tal-insib wara li tikteb id-dettalji taċ-
ċurkett xjentifiku fuq il-formola tar-ring recovery
maħruġa għal dan il-għan mit-Taqsima tar-
Regolamentazzjoni għall-Għasafar Selvaġġi, u tirritorna
il-formola lit-Taqsima fi żmien ġimgħa mill-għeluq tal-
istaġun tal-insib;

Liċenza ġenerali 
tal-insib tal-
għasafar, mapep u 
mezz ta’ 
identifikazzjoni,

(q) teħteġ li l-liċenza ġenerali tal-insib tal-għasafar, il-
mappa kif approvata mit-Taqsima tar-
Regolamentazzjoni għall-Għasafar Selvaġġi u
reġistrati mal-Kummissajru tal-Pulizija u mezz ta’
identifikazzjoni għandhom jinżammu mill-persuna li
għandha l-liċenza flimkien mal-liċenza maħruġa skont
dawn ir-regolamenti f’kull ħin li l-persuna li għandha
l-liċenza tkun qegħdha fis-sit minn fejn isir l-insib jew
ikun ġej minn jew sejjer lejn is-sit minn fejn isir l-
insib;

Projbizzjonijiet.(r) tirriproduċi l-projbizzjonijiet previsti fir-regolamenti
18 u 20 tar-Regolamenti dwar l-Għasafar Selvaġġi,
mingħajr preġudizzju għal kull projbizzjoni oħra
stabbilita f’dawk ir-regolamenti;

Osservanza ta’ kull 
restrizzjoni legali 
jew obbligu.

(s) teħtieġ li kull restrizzjoni legali jew obbligu, inklużi
dawk tal-post, dati, ġranet, ħinijiet u l-kwoti kif ukoll
il-kondizzjonijiet miktuba fil-liċenza jiġu osservati
strettament mill-persuna li għandha l-liċenza;

Dispożizzjonijiet 
tar-regolamenti 3 u 
6. 
Sostitwit:
A.L. 269 tal-2019.

(t) tirriproduċi d-dispożizzjonijiet tar-regolamenti 3 u 6;

Daqs tal-qofsa.(u) tipprovdi li waqt l-istaġun miftuħ il-pluvieri
m’għandhomx jinżammu ġo qofsa inqas minn 280mm
tul, 240mm wisa’ u 240mm għoli, u tipprovdi ukoll li
waqt l-istaġun miftuħ l-imlievez m’għandhomx
jinżammu ġo qofsa inqas minn 210mm tul, 160mm
wisa’ u 200mm għoli.

Kondizzjonijiet 
oħra relevanti. 

L.S. 549.42. 

(v) tipprovdi kondizzjonijiet oħra relevanti sabiex jiġi
assigurat li id-deroga tkun implimentata b’mod korrett,
limitata fl-iskop tagħha, fuq bażi selettiva u sorveljata
b’mod strett skont ir-Regolamenti dwar il-
Konservazzjoni tal-Għasafar u d-Direttiva tal-
Għasafar (2009/147/EC).

Infurzar.
Emendat:
A.L. 279 tal-2013.
Enumerat mill-
ġdid u emendat:
A.L. 254 tal-2014.
Emendat:
A.L. 320 tal-2016;
A.L. 333 tal-2018;
A.L. 269 tal-2019;
A.L. 258 tal-2022.

8. (1) Matul iż-żmien li jkun miftuħ l-istaġun tal-insib fil-
Ħarifa, il-Pulizija għandha tagħmel verifiki fuq il-post sabiex
t i ż g u r a  l i  l - k o n d i z z j o n i j i e t  u  l - k o n t e n u t  t a l - l i ċ e n z a ,  i d -
dispożizzjonijiet ta’ dawn ir-regolamenti u d-dispożizzjonijiet tar-
Regolamenti dwar l-Għasafar Selvaġġi jkunu qed jiġu osservati.

(2)  Jekk xi uffiċjal tal-pulizija, waqt li jkun jagħmel verifiki
fuq il-post skont is-subregolament (1), isib raġuni suffiċjenti sabiex
jittieħdu proċedimenti kontra xi persuna taħt dawn ir-regolamenti,
jew regolamenti oħra rilevanti, dak l-uffiċjal għandu minnufih
jaqbad mill-pussess ta’ dik il-persuna kull apparat tal-insib, arma
jew munizzjon użat għall-kaċċa jew għall-insib, il-liċenza għall-
insib fil-Ħarifa u kull liċenza jew permess ieħor għall-kaċċa jew
għall-insib fil-Ħarifa, u kull għasfur li jinstab fil-pussess ta’ dik il-
persuna bi ksur ta’ dawn ir-regolamenti jew ta’ regolamenti oħra
applikabbli jew bi ksur tal-kondizzjonijiet ta’ xi liċenza jew
permess:

Iżda, għall-finijiet tal-infurzar tal-limiti msemmija fir-
regolament 7(j) u l-obbligi previsti fir-regolament 7(m), l-għadd ta’
għasafar stabbilit bir-regolament 7(k) biss jitqies bħala li huma
għasafar għall-għajat u t-taħrik. Meta, waqt verifika fuq il-post, l-
għadd ta’ għasafar li jinstabu fil-pussess ta’ persuna bil-liċenza
jkun ogħla mill-għadd imsemmi, kull għasfur li jinstab li jkun
ogħla mill-għadd imsemmi jitqies li  jkun għasfur li  jkun ġie
maqbud mill-persuna bil-liċenza f’dik l-istess ġurnata, minkejja li
dak l-għasfur jista’ jkollu ċurkett fuqu skont ir-regolament 7(l).

(3) Fil-qadi ta’ dmirijiethom skont dawn ir-regolamenti il-
Pulizija jistgħu jkollhom l-għajnuna ta’ marixxalli appuntati għal
dak il-għan mill-Wild Birds Regulation Unit. Il-marixxalli hekk
appuntati jkollhom l-istess dmirijiet u setgħat mogħtija lill-Pulizija
bis-subregolamenti (1) u (2):

Iżda matul is-siegħat kollha li fihom ikun miftuħ l-istaġun għall-
insib fil-Ħarifa l-ammont totali ta’ uffiċjali tal-pulizija u, jew marixxalli
mqabbda sabiex jagħmlu verifiki fuq il-post għandu jkun madwar
erbgħin (40). Barra mill-imsemmija siegħat, għandu jkun hemm fuq ix-
xogħol żewġ (2) uffiċjali tal-pulizija  u, jew marixxalli.

(4) Il-Pulizija, assistita mill-marixxalli kif jista’ jkun meħtieġ,
għandha tkompli twettaq verifiki fuq il-post għall-inqas għal
ġimgħatejn wara li jkun intemm l-istaġun tal-insib fil-Ħarifa,
sabiex tipprevjeni l-insib illegali. Wara li jkun għalaq l-istaġun tal-
insib għall-għasafar tal-għana fil-Ħarifa, għal kull elf (1,000)
liċenza għall-insib għall-ispeċi rilevanti fil-Ħarifa maħruġa dik is-
sena, għandu jkun hemm fuq ix-xogħol għall-inqas tliet (3) uffiċjali
tal-Pulizija.

Proċedura 
operattiva 
standard.

(5) Fil-qadi ta’ dmirijiethom taħt dawn ir-regolamenti, il-
Pulizija, assistita mill-marixxalli kif jista’ jkun meħtieġ, għandha
tagħmel verifiki fuq il-post kuljum b’mod sistematiku matul l-
istaġun kollhu fir-reġjuni kollha murija fi Skeda II. F’Għawdex,
verifiki fuq il-post f ’reġjuni 1 u 3 għandhom isiru fl-istess waqt

ma’ verifiki fuq il-post f ’reġjuni 2 u 4 minn uffiċjal tal-pulizija
separati. F’Malta, verifiki fuq il-post f’reġjuni 5, 6 u 8 għandhom
isiru fl-istess waqt ma’ verifiki fuq il-post f’reġjuni 7, 9 u 10 minn
uffiċjali tal-pulizija separati. Verifiki fuq il-post f ’kull reġjun
għandhom isiru kuljum. Il-Puliziija għandha tibgħat lit-Taqsima
tar-Regolamentazzjoni għall-Għasafar Selvaġġi ir-riżultat ta’ kull
verifika fuq il-post, għal kull reġjun, sa mhux aktar tard mil-
ġurnata ta’ wara, f ’ format  hekk kif maqbul minn qabel mat-
Taqsima tar-Regolamentazzjoni għall-Għasafar Selvaġġi.

NGOs għandhom 
jikkooperaw mal-
pulizija.

(6) Kull meta l-pulizija titlob tali għajnuna, rappreżentanti mill-
għaqdiet mhux governattivi jistgħu jassistu lill-Pulizija Eżekuttiva u
marixxalli maħtura taħt subregolament (3) waqt spezzjonijiet fuq il-
post rilevanti għal dawn ir-regolamenti.

Pubbikazzjoni ta’ 
stazzjonijiet 
approvati.

(7) Il-coordinates tal-istazzjonijiet approvati għandhom jiġu
ippubblikati fuq l-internet mit-Taqsima tar-Regolamentazzjoni għall-
Għasafar Selvaġġi minn tal-inqas tlett (3) ijiem qabel jiftaħ l-istaġun tal-
insib u jkunu disponibbli on-line f’kull ħin waqt l-istaġun tal-insib.

Reati.
Enumerat mill-
ġdid u sostitwit:
A.L. 254 tal-2014.

9. Kull persuna li tonqos milli tosserva xi dispożizzjoni ta’
dawn ir-regolamenti jew il-kontenut tal-liċenza, jew tonqos milli
tikkonforma ruħha ma’ xi ordni mogħtija leġittimament skont xi
dispożizzjoni  ta’  dawn i r-  regolament i  jew xi  waħda mil l -
kondizzjonijiet tal-liċenza għall-insib għall-ispeċi rilevanti fil-
Ħarifa tkun ħatja ta’ reat  u teħel, meta tinsab ħatja, i l-pieni
stabbiliti bir-regolament 27 tar-Regolamenti dwar l-Għasafar
Selvaġġi:

Iżda fejn ir-reat huwa wieħed regolat bir-regolament 27A
tar-Regolamenti dwar l-Għasafar Selvaġġi, dak ir-reat għandu jkun
soġġett għall-proċeduri hemm imsemmija u għall-penali msemmija
fl-Iskeda VIII tar-Regolamenti dwar l-Għasafar Selvaġġi.

Riżerva.
Enumerat mill-
ġdid:
A.L. 254 tal-2014.

10. Id-dispożizzjonijiet u l-kondizzjonijiet stabbiliti f’dawn ir-
rego lament i  għandhom ikunu  mingħa j r  p reġudizz ju  għar-
Regolamenti dwar l-Għasafar Selvaġġi sakemm dawn tal-aħħar ma
jkunux inkonsistenti ma’ dawn ir-regolamenti, f’liema każ, u sal-
limitu tal-inkonsistenza, dawn ir-regolamenti għandhom jipprevalu.

Meta jkun qed jiġi stabbilit in-numru totali ta’ Mlievez u Pluvieri li jista’ jsir insib
għalihom matul l-istaġun tal-insib fil-Ħarifa ta’ xi sena partikolari l-Ministru għandu
jistabbilixxi l-kwota komplessiva f’mhux iżjed minn 1% mir-rata ta’ mortalità totali
ta’ kull sena ta’ kull waħda mill-ispeċi rispettivament:

Iżda l-ogħla limitu għal kwota komplessiva għal deroga li tiftaħ l-istaġun għall-
insib tal-Malvizz u l-Pluviera m’għandux, f’kull każ, jeċċedi n-numri li ġejjin:

5,000 Malvizz u

700 Pluviera:

Iż-żewġ numri massimi fuq imsemmija jistgħu jiġu emendati mill-Ministru,
b’avviż fil-Gazzetta, biex ikun hekk jista’ jirrevedihom u jaġġornahom billi jqis l-
istat ta’ konservazzjoni taż-żewġ speċi konċernati u ż-żamma tal-popolazzjoni tal-
ispeċi fuq livell sodisfaċenti.

Emendata:
A.L. 254 tal-2014;
A.L. 333 tal-2018.

L-EWWEL SKEDA

Miżjuda:
A.L. 333 tal-2018.

IT-TIENI SKEDA
Suddiviżjoni ta’ Malta u Għawdex f’reġjuni għal 

verifiki fuq il-post b’mod sistematiku


